
Charles CARUANA
VS
IL-KUMMISSARJU TAL-ARTIJIET
[I-Qorti:

Rat ir-Rikors imressaq fl-24 ta’ April, 2008, li bih u ghar-
ragunijiet hemm imfissra, r-rikorrent talab li I-Qorti zzomm
lill-intimat milli jizgumbrah mill-post numru tmienja (8),
Blokk “A”, Triq il-Ghajn, Valletta;

Rat id-degriet taghha tal-24 ta’ April, 2008, li bih lagghet it-
talba tar-rikorrenti provvizorjament u ordnat in-notifika lill-
intimati b’jumejn tax-xoghol ghat-Twegiba, u appuntat ir-
rikors ghas-smigh ghal-lum;

Rat it-Twegiba mressqga mill-intimat fid-29 ta’ April, 2008, li
biha laga’ ghat-talba tar-rikorrent billi, fost |I-ohrajn, qal |i |-

ordni mahrug taht id-dispozizzjonjjiet tal-Kapitolu 228 tal-
Ligijiet ta’ Malta kien diga’ twettaq fl-24 ta’ April, 2008, u
gabel ma l-istess intimat kien laga’ ghandu I-atti tar-rikors.
Zied jghid ukoll li r-rikorrent ma kellu |-ebda jedd jibga’
jzomm |-imsemmi fond;

Semghet lir-rikorrent jixhed dwar il-fatti waqt is-smigh tal-
lum;

Semghet is-sottomissjonijiet tal-avukati tal-partijiet;
Rat I-atti kollha tar-rikors;

Rat id-degriet taghha tal-lum li bih halliet ir-Rikors ghall-
provvediment;

Ikkunsidrat:

llli tgis li r-rikorrent gieghed jilminta li I-intimat m’ghandux
jedd inehhih mill-post imsemmi u li huwa ghandu jedd
jibga’ jghix fih, ghaliex ilu zmien joqghod hemmhekk
flimkien ma’ nanntu (li kienet il-kerrej maghruf mill-istess
intimat) u baga’ jghix hemm ghal dawn I-ahhar tmien snin
wara li mietet, f'April tal-2000. Minbarra dan, huwa jilminta
mill-fatt Ii [-ordni tal-izgumbrament mahruga kontrih ma
tiswiex ghaliex ma kienx hu li gie notifikat b’dak [-ordni, u
ghalhekk il-pro¢edura kollha hija mtebbgha b’irritwalita’;
Tqis li l-intimat jghid i t-talba tar-rikorrent ma jmisshiex
tintlaga’ ghaliex lilu gatt m’gharfu bil-jedd tal-inkwilinat jew
laga’ xi hlas minghandu, u jqis li r-rikorrent (u min joqghod
mieghu) geghdin fil-post bla ebda jedd Ii jiswa fil-ligi.
Minbarra dan, izid jghid |li, fkull kaz, l-ordni ta’
zgumbrament twettaq diga’ bl-ghajnuna tal-pulizija;

Tqis li l-intimat kien ilu sa minn Marzu tal-2007* li wissa lir-
rikorrent li dan kellu johrog mill-post fi Zzmien xahar minn
dak inhar. Minkejja dan, ir-rikorrent baga’ fil-post u ma
ghamel |-ebda proc¢edura biex jattakka dik I-ordni gabel
ma ressaq dan ir-rikors tal-lum, sewwasew xhin kien
wasal biex jibda |-process ta’ I-izgumbrament?;

! Dok “KA2”, fpag. 15 tal-atti tar-Rikors
% Xhieda tar-rikorrent, fpag. 18 tal-atti tar-Rikors

Tqis li I-ghan ta’ talba ghall-hrug ta’ Mandat ta’ Inibizzjoni
huwa dak li jzomm persuna milli li taghmel xi haga li tkun li
tista’ tkun ta’ hsara lill-parti li titlob il-hrug tal-mandat®;

Tqis li bil-ligi, jentieg li r-rikorrent juri zewg hwejjed biex
ikun jisthoqqlu jikseb il-hrug ta’ Mandat bhal dak. L-ewwel
hada li jrid juri hi I-mandat huwa mehtieg biex jitharsu I-
jeddijiet pretizi mir-rikorrent. It-tieni haga hi li r-rikorrent
ikun jidher li ghandu, mad-daqga t'ghajn (prima facie)
dawk il-jeddijiet. ll-htiega li jintwera li |-parti li titlob il-hrug
ta’ Mandat bhal dan ikollha prima facie I-jeddijiet pretizi
hija htiega oggettiva u mhux soggettiva li tiddependi mid-
diskrezzjoni tal-gudikant®. Tali jedd jew jidher mad-daqga
t'ghajn jew, ghall-finijiet ta’ dan il-Mandat, ma jezistix;

Tqis li, minn kliem il-ligi nfisha, iz-zewg elementi huma
kumulativi u mhux alternativi. Jekk xi wiehed minn dawn
iz-zewg elementi ma jirrizultax, il-Qorti ghandha tichad it-
talba ghall-hrug ta’ mandat bhal dak. Siewi wkoll li wiehed
izomm quddiem ghajnejh li I-procedura li hija mahsuba
biex titgies talba bhal din huwa mixtieq li tkun wahda
sommarja, billi m’huwiex mistenni li jitressaq quddiem il-
Qorti fi stadju bhal dak kulma jmissu jitressaq quddiemha
waqgt is-smigh tal-kawza dwar I-istess jedd. Huwa
ghalhekk li llum il-ligi nbidlet u stabiliet zminijiet qosra u
precizi li fihom it-talba ghall-hrug ta’ dan il-Mandat
ghandha jew tintlaga’ jew tigi miéhuda®;

Tqis li minn dan johrog li I-Mandat ta’ Inibizzjoni huwa
mezz procedurali eccezzjonali u mhux normali ta’
provediment legali®. ll-harsien li I-ligi timmira ghalih fit-
talba tal-parti rikorrenti huwa dak li, minghajr il-hrug tal-
Mandat, il-jedd li jista’ jkollu jitnehha darba ghal dejjem u
b’mod irrimedjabbli. Dan ma jfissirx li I-fatt li talba ghall-
hrug ta’ Mandat ta’ Inibizzjoni tintlaga’, ikun ifisser li I-jedd
huwa ippruvat. Bhalma lanqas ifisser li |-fatt li talba ghall-
hrug ta’ Mandat bhal dak ma tintlagax ikun ifisser li I-jedd
pretiz ma jezistix. It-tiftix li trid taghmel il-Qorti huwa dak

® Art. 873(1) tal-Kap 12

* App.Civ. 14.7.1988 fil-kawza fl-ismijiet Grech pro et noe vs Manfre’ (Kollez. Vol:
L XXI1.ii.290)

® Art. 875(3) tal-Kap 12

® Ara, Kumm. 22.9.1994 fl-Att tar-Rikors fl-ismijiet Angelo Xuereb vs Marin Hili

jekk, bl-ghamil li minnu qgieghed jibza’ r-rikorrent, jistax
jintilef darba ghal dejjem jedd li I-istess rikorrent jidher li
ghandu fil-waqt li hareg it-talba ghall-hrug tal-Mandat;

Tqis li, b'’zieda mal-elementi mehtiega kif imsemmi qabel,
fkaz li I-hrug tal-Mandat jintalab kontra I-Gvern jew kontra
xi awtorita’ pubblika mwaqqfa bil-Kostituzzjoni jew kontra
persuna li jkollha kariga pubblika fil-kariga uffi¢jali taghha,
il-ligi” titlob ukoll i jintwera (a) li I-haga li parti titlob i
tinzamm milli titwettaq fil-fatt hemm il-hsieb |i titwettaq, u
(b) li I-pregudizzju li jinholoq lil min ikun qged jitlob il-
Mandat ikun sproporzjonat meta mqabbel ma’ I-istess
ghamil tal-haga li ged tintalab li tigi mizmuma;

Tqis li, fdan ir-rigward, il-ligi llum (b’sehh minn Ottubru tal-
2006), m’ghadhiex titkellem dwar pregudizzju “li ma jkunx
jista’ jigi rimedjat” bhala |-bazi ta’ l-ilqugh ta’ talba ghall-
hrug tal-Mandat kontra I-Gvern, imma bizzejjed jintwera li
tali pregudizzju jkun sproporzjonat. Dan ifisser li, bejn il-
vantagg li johrog kieku |-haga titwettaq u I|-hsara li ggib
maghha jehtieg li jsir tqabbil;

Tqis, madankollu, li jekk kemm-il darba jintwera li I-haga li
r-rikorrent irid li jzomm li ma ssirx bil-hrug tal-Mandat tkun
diga’ saret, ma jibgax lok biex it-talba tal-hrug tal-istess
Mandat tintlaga’, ladarba I-iskop tat-twaqqif ikun ingab fix-
xejn®. Fil-kaz tal-lum hareg (u mhux kontestat) li I-ghamil li
r-rikorrent irid li din il-Qorti tordna li ma jsirx twettaq diga’ u
dan gara sahansitra gabel ma I-atti tar-Rikors twasslu
fidejn l-intimat. Ghalhekk, meta |-Qorti lagghet it-talba
b’mod provvizorju, |-att kien diga’ ntemm;

Tqis li ghalhekk ma jirrizultawx I-elementi mehtiega biex il-
Qorti tkun tista’ tilga’ t-talba ghall-hrug tal-Mandat mitlub;
Ghal dawn ir-ragunijiet, il-Qorti gieghda tiddeciedi billi:

Tichad it-talba tar-rikorrent ghall-hrug tal-Mandat minnu
mitlub u dan ghaliex ma jirrizultawx il-kundizzjonijiet
mitluba mil-ligi ghall-hrug tieghu;

" Art. 873(3) tal-Kap 12
8 P.A. RCP 23.7.2001 fl-atti tar-Rikors ghall-Arug ta’ Mandat ta’ Inibizzjoni fl-ismijiet James
Pearsall et noe vs Maurice Zarb Adami et noe

Tirrevoka u thassar id-degriet taghha tal-24 ta’ April,
2008, contrario imperio safejn  kienet laqghet
provvizorjament it-talba tar-rikorrent; u

Tordna i, fi¢-Cirkostanzi, l-ispejjez ta’ din il-proc¢edura
jibgghu minghajr taxxa bejn il-partijiet.

Moghti kameralment illum, 2 ta’ Mejju, 2008.

